VENDIM
Nr. 748, daté 2.10.2026

PER PERCAKTIMIN E RREGULLAVE TE HOLLESISHME PER
MBIKEQYRJEN E VEPRIMTARIVE TE LICENCUARA DHE TE LEJUARA ME
BIMEN E CANNABIS-IT DHE PRODHIMIT TE NENPRODUKTEVE TK SAJ PER

QELLIME MJEKESORE DHE INDUSTRIALE

Né mbéshtetje t€ nenit 100 t& Kushtetutés dhe té pikés 5, t€ nenit 36, t& ligjit nr. 61/2023,
“Pér kontrollin e kultivimit dhe pérpunimit t€ bimés s€ cannabis-it dhe prodhimit t&
nénprodukteve té€ saj pér qéllime mjekésore dhe industriale”, me propozimin e ministrit t&
Shéndetésisé dhe Mirégenies Sociale, ministrit t&€ Bujqésisé dhe Zhvillimit Rural dhe ministrit
t€ Punéve t€ Brendshme, Késhilli 1 Ministrave

VENDOSI:

KREU I
DISPOZITA TE PERGJITHSHME

Neni 1
Objekti

Ky vendim pércakton rregullat e hollésishme pér mbikéqyrjen, kontrollin dhe inspektimin
e subjekteve t€ licencuara apo té lejuara, si dhe t€ veprimtarive t€ ushtruara prej tyre né fushén
e importit, kultivimit, pé€rpunimit, prodhimit, magazinimit, ruajtjes, transportit, qarkullimit,
eksportit, sekuestrimit, konfiskimit dhe asgjésimit t&€ bimés sé cannabis-it, si dhe té
nénprodukteve e produkteve t€ saj pér géllime mjekésore apo industriale, né zbatim té ligjit nr.
61/2023, “Pér kontrollin e kultivimit dhe pérpunimit t& bimés s€¢ cannabis-it dhe prodhimit té
nénprodukteve t€ saj pér géllime mjekésore dhe industriale” (n€ vijim “ligji nr. 61/2023”).

Neni 2
Qéllimi

Qéllimi 1 kétij vendimi &shté:

a) t€ garantoj€ zbatimin e ligjit nr. 61/2023 dhe akteve nénligjore, t€ dala né zbatim t€ tij;

b) té sigurojé respektimin dhe ruajtjen n€ vijimési t€ kushteve té licencés ose lejes nga ¢do
subjekt;

c) té parandalojé, té€ evidentojé dhe té trajtojé shkeljet e dispozitave ligjore né fuqi;

¢) t& mundésoj€ zbatimin e masave dhe té sanksioneve, té€ parashikuara né ligjin nr. 61/2023,
né rast t€ shkeljeve té€ kushteve té licencés ose lejes;

d) t€ garantoj€ sigurin€ publike, shéndetin publik, gjurmueshmériné e ploté t€ materialit dhe
integritetin e tregut té ligjshém;

dh) té sigurojé mbikéqyrje t&€ vazhdueshme, efektive dhe t€ bazuar né€ risk té subjekteve té
licencuara apo té lejuara, si dhe té t€ gjitha fazave té veprimtarisé sé tyre;

e) t€ garantojé standarde t&€ garta pér ruajtjen e sigurisé publike, shéndetit publik, rendit
ligjor dhe gjurmueshmérisé sé ploté t€ materialit, né t€ gjithé ciklin e veprimtarive té
parashikuara nga ligji;

€) t€ sigurojé bashkérendimin e veprimtarisé s€ institucioneve shtetérore pérgjegjése (né
vijim, autoritetet kompetente), duke shmangur mbivendosjen e kontrolleve dhe duke rritur
transparencén né ushtrimin e kompetencave;



f) té garantojé evidentimin dhe trajtimin e menjéhershém t€ incidenteve kritike,
mospérputhjeve materiale dhe devijimeve nga kushtet e lejes ose licencés, né pé€rputhje me
legjislacionin né fuqi.

Neni 3
Fusha e zbatimit

1. Ky vendim zbatohet, pér:

a) t€ gjitha fazat e veprimtaris€ sé€ subjekteve t€ licencuara apo té€ lejuara, pérfshiré importin
e farérave, fidanéve, kloneve dhe bimés mémé, kultivimin, korrjen, tharjen, pérpunimin,
prodhimin, paketimin, etiketimin, magazinimin, ruajtjen, transportin, qarkullimin, eksportin,
sekuestrimin, konfiskimin dhe asgjésimin e cannabis-it pér qéllime mjekésore apo industriale,
si dhe t€ nénprodukteve dhe produkteve pérfundimtare pérkatése;

b) agjenciné dhe autoritetet e tjera publike kompetente, g€ ushtrojné funksione mbikéqyrése,
kontrolluese ose inspektuese, né zbatim té€ ligjit nr. 61/2023 dhe t€ legjislacionit sektorial né
fuqi, sipas fushés sé veprimtarisé€ sé€ secilit institucion pérkatés.

2. Dispozitat e kétij vendimi zbatohen edhe pér veprimtarité e tjera ndihmése ose
mbéshtetése, té lidhura me subjektet e licencuara dhe té lejuara, pér aq sa parashikohet
shprehimisht n€ ligjin nr. 61/2023 dhe aktet nénligjore, t&€ dala né zbatim t€ tij.

3. Agjencia autorizon dhe koordinon, né€ pérputhje me ligjin nr. 61/2023, kryerjen e
kontrolleve ose inspektimeve nga autoritetet e tjera kompetente né€ subjektet e licencuara apo
té lejuara, pa cenuar kompetencat qé kéto autoritete ushtrojné sipas legjislacionit t& tyre
pérkatés.

Neni 4
Pérkufizimet

1. N& kuptim t& kétij vendimi, termat e méposhtém kané kéto kuptime:

a) “Agjencia”, Agjencia Kombétare e Kontrollit t€ Cannabis-it, e krijuar sipas ligjit nr.
61/2023;

b) “Incident kritik”, ¢do ngjarje ose rrethané qé cenon ose rrezikon t€ cenojé siguringé
publike, shéndetin publik, integritetin e sistemit t€ gjurmueshméris€, ligjshmériné e
veprimtaris€ ose ruajtjen e materialit, pérfshir€é humbjen, vjedhjen, devijimin, hyrjen e
paautorizuar, manipulimin e t& dhénave, déshtimin e sistemeve té sigurisé ose mospérputhjet
materiale ndérmjet gjendjes faktike dhe regjistrimeve zyrtare;

c) “Inspektim”, procedura e kontrollit né vend ose né distancé€, e ushtruar nga punonjésit e
autorizuar, sipas legjislacionit n€ fuqi;

¢) “Karantin€”, statusi i pérkohshém i izolimit fizik dhe administrativ té njé parcele,
materiali ose loti, deri né pérfundimin e verifikimeve, analizave ose vendimmarrjes pérkatése;

d) “Kontroll”, verifikimi administrativ, dokumentar, teknik, fizik ose elektronik 1
elementeve t& veprimtaris€é s€ subjektit, me q€llim evidentimin e pérputhshmérisé ose
mospérputhshmérisé me legjislacionin né fuqi;

dh) “Kontroll i kombinuar”, kontrolli g€ ndérthur verifikimin fizik n€ vend me mbikéqyrjen
né distancg;

e) “Lot”, njé€ sasi e identifikueshme materiali, bime, nénprodukti ose produkti, e lidhur me
nj€ origjiné, fazg, parcelé, ambient ose proces t€ caktuar, qé i nénshtrohet regjistrimit dhe
gjurmueshmérisé s¢ vecanté;

¢) “Material jokonform”, ¢do material, nénprodukt, produkt qé nuk pérputhet me kérkesat
ligjore, me kushtet e lejes ose licencés, me standardet teknike t€ zbatueshme, me rezultatet
analitike t& kérkuara ose me t€ dhénat e regjistruara né€ sistem dhe regjistér;



f) “Mbikéqyrje”, veprimtaria e vazhdueshme administrative, teknike dhe operacionale e
ushtruar nga Agjencia, vetém ose né bashkérendim me autoritetet e tjera kompetente, pér
verifikimin e respektimit t€ kushteve té lejes ose licencés dhe té kérkesave ligjore n€ ¢do fazé
té veprimtaris¢;

g) “Mbikéqyrje né€ distancé”, forma e mbikéqyrjes g€ realizohet népérmjet mjeteve
teknologjike, pérfshiré sistemet elektronike, kamerat, sensorét, mjetet ajrore pa pilot, imazhet
satelitore dhe mjetet e tjera t€ miratuara, sipas legjislacionit né fuqi;

gj) “Mbikéqyrje sipas fazave”, mbikéqyrja e ushtruar né ményré té diferencuar sipas fazave
t€ veprimtaris€, duke pérfshir€, sipas rastit, importin, kultivimin, korrjen, pérpunimin,
prodhimin, magazinimin, transportin, eksportin dhe asgjésimin;

h) “Ndryshim material’, ¢do ndryshim né€ elemente thelb&sore té subjektit ose té
veprimtaris€ s€ tij, q¢ mund t€ ndikojé né vlefshmériné ose kushtet e lejes ose licencés,
pérfshiré ndryshimin e pronésisé efektive, administratorit, drejtuesit teknik, planit t€ sigurisg,
infrastrukturés, kontratave kritike, sistemit t€ gjurmueshmérisé ose procedurave standarde té
operimit;

1) “Regjistri”, Regjistri Kombétar i Aktivitetit t&€ Licencuar dhe té lejuar t€ bimés sé
cannabis-it, sipas parashikimeve té ligjit nr. 61/2023;

J) “Sekuestrim”, masa administrative e marrjes nén kontroll dhe ruajtjes sé¢ materialit nga
organi kompetent, kur ekzistojné shkaqe t€ arsyeshme pér té garantuar ruajtjen e provés,
ligjshmériné e procedurés dhe parandalimin e pérdorimit ose devijimit t€ métejshém té
materialit;

k) “Sistemi”, sistemi i gjurmueshméris€ q€ siguron gjurmimin, n€ pérputhje me pércaktimet
né ligjin nr. 61/2023 dhe aktet nénligjore né fuqi;

1) “Zinxhiri i ruajtjes dhe gjurmueshmérisé”, dokumentimi i pandérpreré i identitetit,
vendndodhjes, statusit, 1&vizjes, ruajtjes, marrjes s€ mostrés, analiz€s, transferimit,
sekuestrimit, konfiskimit ose asgjésimit t€ materialit.

2. Termat e tjeré t€ pérdorur n€ két€ vendim kané€ kuptimin e pércaktuar né ligjin nr. 61/2023
dhe né legjislacionin sektorial né fuqi.

KREU II
SISTEMI I MBIKEQYRJES

Neni 5
Mbikéqyrja e vazhdueshme dhe programimi i kontrollit dhe inspektimit

1. Mbikéqyrja ushtrohet nga Agjencia né ményré té€ vazhdueshme, sipas fazave dhe
proceseve t€ veprimtaris€, bazuar né analizén e riskut, t&€ dhénat e administruara né Regjistér
dhe Sistem, raportimet periodike t€ subjektit, incidentet kritike dhe historikun e
pérputhshmérisé sé tij.

2. Kontrollet dhe inspektimet programohen dhe realizohen mbi bazén e analizés sé riskut
dhe té programit vjetor, t€ miratuar nga Agjencia.

3. Krahas kontrollit dhe inspektimit t& programuar, Agjencia dhe, sipas rastit, autoritetet e
tjera kompetente, kryejné kontroll ose inspektim edhe jashté programit, né€ rastet kur:

a) ka indicie ose dyshime t€ arsyeshme apo konstatohen shkelje;

b) paraqitet kérkes€ nga organet e drejtésisé ose nga autoritete t€ tjera kompetente;

c) konstatohet mospérputhje ndérmjet gjendjes faktike dhe t€¢ dhénave té Regjistrit ose
Sistemit;

¢) subjekti nuk pérmbush detyrimet pér raportim ose paraqet t&€ dhéna té paplota apo té
pasakta;



d) konstatohet incident kritik ose déshtim i sistemeve t& sigurisé, gjurmueshmérisé ose
monitorimit;

dh) kérkohet verifikim i vazhdueshém 1 proceseve, sipas fazave t€ veprimtaris€, té
parashikuara né ligjin nr. 61/2023.

4. Mbikéqyrja, kontrolli dhe inspektimi realizohen, sipas natyrés s€ faz€s ose procesit
pérkatés dhe brenda kufijve té kompetencave, t€ pércaktuara me ligj, si mé poshté vijon:

a) Mbikéqyrja ushtrohet n€ ményré t€ vazhdueshme, né mbéshtetje t€ ligjit nr. 61/2023 dhe
té legjislacionit sektorial né fuqi;

b) Kontrolli dhe inspektimi realizohen n€ mbéshtetje t€ ligjit nr. 61/2023, t&€ legjislacionit
sektorial n€ fuqi dhe t€ legjislacionit pér inspektimin.

5. Mbikéqyrja, kontrolli dhe inspektimi realizohen né kéto ményra:

a) né terren, népérmjet verifikimit t€ drejtpérdrejté né njésin€ e prodhimit, n€ ambientet e
tjera té lidhura me veprimtarin€ e subjektit, n€ mjetet e transportit ose né€ ¢do vend tjetér ku
ushtrohet veprimtaria e licencuar apo e lejuar;

b) t& pérbashkéta ndérinstitucionale;

¢) né distancé, népérmjet Sistemit, Regjistrit, kamerave t€ monitorimit, sensoréve, mjeteve
ajrore pa pilot, imazheve satelitore, platformave digjitale dhe mjeteve té tjera teknologjike té
autorizuara;

¢) té kombinuara, duke ndérthurur praniné fizike né terren me kontrollin ose verifikimin né
distancé.

Neni 6
Procedura e programit té kontrollit dhe inspektimit

1. Agjencia harton dhe miraton programin vjetor t€ kontrollit dhe inspektimit t& subjekteve
té licencuara apo t€ lejuara, mbi bazén e analizés s¢€ riskut dhe té nevojés pér mbikéqyrje sipas
fazave t€ veprimtaris€.

2. Programi vjetor hartohet duke marré né konsideraté:

a) profilin e riskut t& ¢do subjekti;

b) informacionin dhe dokumentacionin e administruar nga Agjencia;

c) t& dhénat e Regjistrit dhe Sistemit;

¢) raportimet periodike dhe incidentet kritike t& njoftuara nga subjekti;

d) gjetjet, masat korrigjuese, shkeljet dhe historikun e méparshém t€ pérputhshmérisé;

dh) informacionin e ardhur nga autoritetet e tjera publike, nga autoritetet homologe t€ huaja
ose nga organizatat ndérkombétare;

e) nevojén pér kontrolle ose inspektime t&€ pérbashkéta ndérinstitucionale.

3. Subjektet kontrollohen dhe inspektohen, sipas programit t€ miratuar, dhe mbikéqyren né
ményré t€ vazhdueshme, sipas fazave dhe proceseve té veprimtarisé.

4. Kontrollet dhe inspektimet jashté programit autorizohen nga Agjencia, me iniciativé té
saj ose né bazé t€ njé kérkese t€ arsyetuar nga autoritetet e tjera kompetente.

5. Kontrollet dhe inspektimet jashté programit autorizohen, né veganti, kur:

a) ekzistojné indicie ose dyshime té arsyeshme pér shkelje;

b) gjaté kontrollit né distancé konstatohet shkelje ose lind nevoja pér verifikim né€ vend;

c) subjekti nuk pé€rmbush detyrimet pér raportim, paraget informacion té paploté ose
krijohen dyshime té arsyeshme pér vértetésiné e tij;

¢) nga informacioni 1 véné né€ dispozicion nga autoritete vendase ose t€ huaja krijohet
dyshimi 1 arsyeshém pér shkelje;

d) nevojitet verifikimi 1 zbatimit t€ masave ose detyrave té l€na gjaté kontrolleve té
méparshme;



dh) paraqitet njé kérkesé€ e arsyetuar nga ministri pérgjegjés pér shéndetésiné ose ministri
pérgjegjés pér bujqésiné, ose Komisioni i Licencave;

e) konstatohet incident kritik ose rrezik pér sigurin€ publike, shéndetin publik, ose
integritetin e sistemit t€ gjurmueshmérisé.

Neni 7
Punonjésit e autorizuar

1. Mbikéqyrja, kontrolli dhe inspektimi kryhen nga punonjésit e autorizuar t€ Agjencisé.
Kur kontrolli ose inspektimi kryhet né bashképunim me autoritete té tjera kompetente, ai
ushtrohet edhe nga punonjésit e autorizuar t€ kétyre autoriteteve, né¢ bashkérendim me
Agjenciné.

2. Z&vendésimi 1 njé€ punonjési t€ autorizuar béhet me urdhér t& posagém té titullarit pérkatés
dhe, kur kontrolli ose inspektimi &shté i planifikuar, i njoftohet subjektit pérpara fillimit té
veprimeve nga punonjési i ri.

3. Pérpara fillimit t€ procedurés s€¢ mbikéqyrjes, kontrollit dhe inspektimit né njésiné e
prodhimit, ¢do punonjés i autorizuar identifikohet me dokumentin zyrtar t€ institucionit.

4. N¢ pérfundim té proceduré€s, punonjésit e autorizuar pérgatisin dokumentacionin pérkatés
procedural dhe mbajné pérgjegjési individuale pér veprimet e kryera dhe vendimmarrjen e tyre
gjaté procesit.

5. Punonjésit e autorizuar ushtrojné detyrat e tyre né ményré té paanshme, shmangin
konfliktin e interesit dhe ruajné konfidencialitetin e informacionit, né pérputhje me
legjislacionin né fuqi.

Neni 8
Té drejtat e subjektit

Subjekti gézon té drejtat e parashikuara né legjislacionin né fuqi pér inspektimin dhe, né
vecanti, ka té drejté:

a) t€ njihet paraprakisht me autorizimin pér mbikéqyrje, kontroll ose inspektim, pérveg
rasteve t€ inspektimit t& paplanifikuar ose kur legjislacioni n€ fuqi parashikon ndryshe;

b) t€ kérkojé identifikimin e punonjésve t€ autorizuar pérmes dokumentit zyrtar identifikues;

¢) t& marré€ informacion mbi objektin, géllimin, bazén ligjore dhe procedurén e mbikéqyrjes,
kontrollit dhe inspektimit;

¢) té jeté 1 pranishém gjaté kryerjes s€ veprimeve t€ mbikéqyrjes, kontrollit dhe inspektimit,
personalisht ose népérmjet pérfagésuesit ligjor apo pérfagésuesit t& autorizuar pre;j tij;

d) té paragesé shpjegime, dokumente, prova dhe kundérshtime lidhur me faktet, rrethanat
dhe gjetjet e konstatuara;

dh) té€ njihet me procesverbalin dhe aktet e tjera t€ nxjerra gjaté procedurés, si dhe t€ marré
kopje t€ tyre, sipas legjislacionit né fuqi;

e) t€ kérkojé mbrojtjen e konfidencialitetit t€ t&€ dhénave tregtare, teknike dhe financiare, né
pérputhje me legjislacionin né fuqi;

€) t€ parages€ kundérshtime ndaj rezultateve t€ kontrollit dhe inspektimit, brenda afateve té
pércaktuara né legjislacionin né fuqi;

f) té kérkojé ritestim t€ mostrés, kur kjo parashikohet nga ky vendim;

g) t& ankohet ndaj vendimeve t€ autoritetit kompetent, sipas procedurave dhe afateve té
parashikuara né€ ligjin nr.6 1/2023 dhe legjislacionin né fuqi.

Neni 9
Detyrimet e subjektit



Subjekti €shté i detyruar:

a) t&€ bashképunojé dhe t€ mos pengojé zhvillimin e procedurés s€¢ mbikéqyrjes, kontrollit
dhe inspektimit;

b) t€ parages€ informacionin, dokumentacionin, regjistrimet dhe shpjegimet e kérkuara nga
punonjésit e autorizuar;

¢) t€ garantoj¢€ akses té ploté dhe t€ menjéhershém né ambientet, pajisjet, materialet, mjetet
e transportit, dokumentacionin dhe sistemet elektronike qé lidhen me veprimtarin€ e licencuar
ose t€ lejuar;

¢) t&€ mos manipulojé, fsheh€, zhvendosé, zévendésojé ose ndryshojé dokumente, té dhéna,
mostra, prova, materiale ose regjistrime;

d) t€ mbajé té pérditésuara dhe t€ aksesueshme dokumentet e brendshme, pérfshiré planet
e emergjenceés, analizat e riskut, planet e sigurisé, procedurat standarde t€ operimit dhe
regjistrimet pérkatése;

dh) t€ vendosé né dispozicion t€ Agjencisé dhe, sipas rastit, t€ Policisé s¢ Shtetit njé numér
kontakti té disponueshém 24/7 t€ administratorit, drejtuesit teknik ose personit pérgjegjés;

e) t&€ vendosé né dispozicion personel teknik té specializuar, kur kjo kérkohet pér verifikimin
e pajisjeve, proceseve teknologjike ose sistemeve elektronike;

€) t€ garantojé ruajtijen e provave, mostrave dhe materialit, objekt kontrolli, sipas
udhézimeve t€ punonjésve t€ autorizuar, deri né pérfundimin e procedurés;

f) t€ siguroj€ pajisje mbrojtése individuale pér punonjésit e autorizuar dhe t’i informojé€ ata
pér rreziget n€ ambientet e punés;

g) té sigurojé ambiente t€ vecuara dhe me akses té kufizuar pér ruajtjen e materialeve té
bllokuara pérkohésisht, t€ sekuestruara, t€ konfiskuara ose t€ destinuara pér asgjésim;

gj) t€ zbatojé masat korrigjuese brenda afateve t€ pércaktuara dhe té€ raportojé pér zbatimin
e tyre né Regjistér dhe Sistem;

h) t€ njoftojé menjéheré Agjenciné dhe, sipas rastit, autoritetet kompetente pér ¢do incident
kritik, pér ¢do cenim té sigurisé fizike ose t€ sistemit t€ gjurmueshmérisé, si dhe pér ¢do
rrethané qé ngre dyshim t€ arsyeshém se bima e cannabis-it, nénproduktet ose produktet e saj
jané€ pérdorur, ose mund t€ pérdoren pér prodhimin e 1€nd€ve narkotike ose psikotrope.

Neni 10
E drejta e hyrjes, kontrollit dhe inspektimit né njésiné e prodhimit

1. Punonjésit e autorizuar ushtrojné t&€ drejtén e hyrjes, kontrollit dhe inspektimit né njésiné
e prodhimit, n€ mjetet e transportit dhe né ¢do ambient tjetér t€ lidhur me veprimtaring e
subjektit, n€ pérputhje me ligjin nr. 61/2023, ligjin nr. 99/2024, “Pé&r inspektimin né Republikén
e Shqipérisé”, dhe kété vendim.

2. Pér géllime té verifikimit t& pérputhshmérisé me kérkesat ligjore, punonjésit e autorizuar
kané t€ drejté, né vecanti:

a) t& aksesojné dhe t€ verifikojné t€ dhénat e Regjistrit, Sistemit, platformat elektronike té
brendshme t& subjektit, si dhe regjistrimet e sistemeve té sigurisé¢ dhe kamerave;

b) t€ kryejné matjet, fotografimet, filmimet dhe regjistrimet e nevojshme;

¢) t& marrin mostra, sipas procedurave té pércaktuara né kété vendim;

¢) t&€ kérkojné€ vénien né dispozicion t€ personelit teknik t€ specializuar, kur kjo €shté e
nevojshme pér verifikimin e pajisjeve, proceseve teknologjike ose sistemeve elektronike.

3. Né rast pengimi, hyrja pér kryerjen e mbikéqyrjes, kontrollit dhe inspektimit realizohet
me mbéshtetjen e Policis€ s€ Shtetit, me kérkesé t& Agjencisé, sipas legjislacionit né fuqi.

4. Té gjitha veprimet procedurale té kryera gjaté kontrollit ose inspektimit pasqyrohen né
procesverbalin pérkatés dhe ngarkohen né Regjistér.



Neni 11
Mbajtja dhe njoftimi i procesverbalit

1. Pas pérfundimit t€ ¢do veprimi t€ mbik&qyrjes, kontrollit ose inspektimit, punonjésit e
autorizuar mbajné procesverbalin pérkatés, ku pasqyrohen t€ paktén kéto t€ dhéna:

a) Data, ora dhe vendi i kryerjes s€ veprimeve;

b) Identiteti i punonjésve té€ autorizuar dhe i personave t€ pranishém,;

c¢) Objekti dhe baza ligjore e kontrollit ose inspektimit;

¢) Veprimet e kryera dhe dokumentacioni i shqyrtuar;

d) Gjetjet faktike dhe mospérputhjet e konstatuara;

dh) Mostrat ¢ marra, materialet ¢ bllokuara, t€ sekuestruara ose té vendosura né karantiné,
sipas rastit;

e) Deklarimet, shpjegimet dhe kundérshtimet e subjektit;

€) Masat e 1€na, afatet dhe detyrimet pérkatése, kur ka.

2. Procesverbali nénshkruhet nga punonjésit e autorizuar dhe nga pérfagésuesi ligjor i
subjektit ose pérfaqésuesi 1 autorizuar prej tij, kur €shté i pranishém.

3. Né rast refuzimi pér nénshkrim nga subjekti ose pérfagésuesi i tij, ky fakt pasqyrohet né
procesverbal, pa cenuar vlefshmérinég e tij.

4. Procesverbali ngarkohet né Regjistér dhe i njoftohet subjektit brenda 2 (dy) ditéve puné
nga pérfundimi i veprimeve pérkatése.

5. Né rastin e mbikéqyrjes n€ distancé, procesverbali mbahet nga punonjési i autorizuar dhe
i njoftohet zyrtarisht subjektit népérmjet Regjistrit ose me mjete té tjera zyrtare t&€ komunikimit.

6. Subjekti ka t€ drejté t& paraqesé me shkrim shpjegime ose kundérshtime, lidhur me gjetjet
e pasqyruara né€ procesverbal, brenda 8 (tet€) dit€ve puné nga data e njoftimit t€ tij.

KREU III
MBIKEQYRIJA SIPAS FAZAVE

SEKSIONI 1
MBIKEQYRJA PARAPRAKE

Neni 12
Verifikimi i kushteve té lejes dhe licencés

1. Agjencia, népérmjet punonjésve t€ saj t€ autorizuar, kryen verifikimin e pérmbushjes sé
kushteve té lejes dhe licencés:

a) pérpara fillimit t€ veprimtarisé operative té subjektit, pér kushtet thelbésore q¢ lidhen me
siguring, infrastrukturén, gjurmueshmériné dhe organizimin e veprimtarisé;

b) gjaté ushtrimit t& veprimtaris€, né ményré periodike dhe sa heré lind nevoja pér
rivlerésim;

¢) pas ¢do ndryshimi material t&€ njoftuar nga subjekti ose té konstatuar nga Agjencia.

2. Procesi 1 verifikimit pérfshin kontrollin e dokumentacionit pérkatés dhe t€ elementeve
kryesore té infrastrukturés dhe operimit t€ subjektit, si mé poshté vijon:

a) Planvendosjen dhe pérputhshmérin€ e infrastrukturés sé objektit me dokumentacionin e
miratuar;

b) Skemén dhe elementet e sigurisé€ fizike té objektit;

c) Marréveshjet me strukturat pérgjegjése pér rendin dhe siguriné publike, sipas rastit;

¢) Kontratén me Shoqériné Private t€ Siguris€ Fizike (SHPSF), kur kérkohet;

d) Kontratén me subjektin pérgjegjés pér kryerjen e procedurave té asgjésimit, kur kérkohet;

dh) Kontratat me subjektet e tjera t€ treta q& lidhen drejtpérdrejt me ushtrimin e
veprimtarisé;

e) Marréveshjen ose dokumentacionin pér pérdorimin e sistemit t€ gjurmimit;

€) Personelin e angazhuar, pérfshiré listén e punonjésve, kontratat e punés dhe
dokumentacionin mbi kualifikimin e tyre;

f) Planet e trajnimit t€ personelit;

g) Procedurat standarde t€ operimit (SOP) pér ¢do fazé t€ veprimtarisé.

3. Subjekti éshté i detyruar té njoftoj€ me shkrim Agjenciné pér ¢do ndryshim material,
brenda 10 (dhjeté) ditéve puné nga momenti kur ka ndodhur ndryshimi, duke pérshkruar faktet
dhe rrethanat qé e kané shkaktuar até, n€ pérputhje me pikén 2, t€ nenit 20, té ligjit nr. 61/2023.

4. N€ rast se nga verifikimi rezulton se subjekti nuk ka pérmbushur plotésisht kushtet e
pércaktuara, Agjencia cakton afat pér plot€simin e tyre dhe njofton subjektin pér detyrimet dhe
masat korrigjuese q€ duhet t€ ndérmerren.

5. Né rast se konstatohet se subjekti nuk pérmbush kushtet thelb&sore té lejes ose licencés,
ose nuk zbaton masat korrigjuese brenda afatit té caktuar, Agjencia propozon pezullimin ose
shfuqizimin e lejes apo licencés, sipas legjislacionit né fuqi.

6. Rezultatet e verifikimit dokumentohen né procesverbalin pérkatés dhe ngarkohen né
Regjistér.

7. Agjencia rivleréson kushtet e licencés dhe lejes né ményré periodike, jo mé rrall€ se njé
heré né 3 (tre) vjet, si dhe sa heré g€ lind nevoja pér shkak t€ ndryshimeve materiale, gjetjeve
té kontrollit ose incidenteve kritike.

8. Subjekti éshté i detyruar t’i paraqesé Agjencis€ raportet periodike, informacionin dhe
dokumentacionin e kérkuar pér mbikéqyrjen e pérmbushjes sé kushteve té lejes ose licencés,
sipas afateve, formateve dhe kérkesave té pércaktuara né legjislacionin né fuqi dhe né aktet e
Agjencisé, t&€ nxjerra n€ zbatim té tij.

SEKSIONI 2
IMPORTI I FARES, FIDANIT, KLONIT OSE BIMES MEME

Neni 13
Procedurat dhe mbikéqyrja e importit

1. Procedura e importit t€ farérave, fidanéve, kloneve dhe biméve mémé zhvillohet né€ kéto
faza:

a) Autorizimi 1 importit;

b) Njoftimi paraprak i institucioneve kompetente;

¢) Kontrolli n€ pikén doganore;

¢) Verifikimi pas importit n€ njésiné e prodhimit.

2. Pér fazén e njoftimit paraprak:

a) subjekti njofton autoritetin pérgjegjés prané ministrisé pérgjegjése pér bujqésiné té paktén
15 (pes€émbédhjeté) dit€ pune pérpara mbérritjes s€ ngarkesés;

b) njoftimi shogérohet, sipas rastit, me dokumentacionin pérkatés, pérfshiré certifikatén
fitosanitare, kontratén ose aktmarréveshjen me subjektin e huaj dhe dokumentet, ose etiketat
pér materialin mbjell€s bimor té regjistruar né Katalogun e Pérbashkét Evropian;

c) subjekti njofton autoritetin doganor jo mé voné se 24 (njézet e katér) oré pérpara
mbérritjes s€ ngarkesés.

3. Pér fazén e kontrollit né pikén doganore:

a) autoriteti doganor verifikon pérputhshmériné e sasisé, vlerés dhe kodit tarifor me
dokumentacionin e deklaruar, sipas lejes ose licencés, si dhe ekzistencén fizike té tij;



b) autoriteti pérgjegj€s pran€ ministris€ pérgjegjése pér bujqésiné kryen kontrollin pérkatés,
duke verifikuar origjinén, gjendjen shéndetésore dhe dokumentacionin shogérues té materialit
t€ importuar.

4. Pas pérfundimit t€ procedurave t€ importit, Agjencia mbikéqyr, kontrollon dhe inspekton
subjektin né njésin€ e prodhimit, me géllim verifikimin e p&rputhshmérisé s€¢ ngarkesés sé
importuar me autorizimet pérkatése dhe respektimin e kushteve t€ lejes ose licencés.

5. Agjencia, né rast mospérputhjeje, mungese dokumentacioni ose cenimi t&
gjurmueshméris€é vendos masat pérkatése sipas nenit 40, t&€ ligjit nr. 61/2023, dhe né rast
dyshimi pér gjendjen shéndetésore t€ materialit t&€ importuar raporton tek autoriteti pérgjegjés
prané ministris€ pérgjegjése pér bujqésing.

SEKSIONI 3
KULTIVIMI

Neni 14
Mbikéqyrja, kontrolli dhe inspektimi sipas fazave té kultivimit

1. Agjencia ushtron mbikéqyrje, kontroll dhe inspektim mbi veprimtaring€ e kultivimit té
bimés s€ cannabis-it pér géllime mjekésore dhe industriale né té gjitha fazat e saj, duke siguruar
respektimin e kérkesave ligjore, gjurmueshmériné e procesit dhe pérputhshmérin€ me kushtet
e lejes ose licencés dhe integritetin e t€ dhénave té regjistruara né Regjistér dhe Sistem. Pér
kété q€llim, punonjésit e autorizuar t& Agjencisé:

a) verifikojné g€ kultivimi 1 bimé&s s€ cannabis-it kryhet vetém né sipérfage t€ miratuara
paraprakisht nga autoritetet kompetente, né pérputhje me kushtet e lejes ose licencés;

b) mbikéqyrin t€ gjitha fazat e kultivimit t& bimés sé cannabis-it, pérfshiré mbjelljen, fazén
vegjetative dhe fazén e lulézimit, me qéllim verifikimin e pérputhshmérisé¢ me standardet EU-
GACP dhe SOP-et e miratuara pér ¢do varietet dhe faz€ kultivimi, sipas kuadrit ligjor né fuqi;

c) mbikéqyrin procesin e mbjelljes s¢ farérave, fidanéve, kloneve dhe bimés mémé, sipas
njoftimit t& subjektit, duke verifikuar qé materialet e pérdorura té jené t€ autorizuara, t&
regjistruara dhe t€ shogéruara me dokumentacionin pérkatés, si dhe té jené regjistruar né Sistem
dhe Regjistér pérpara pérdorimit té tyre;

¢) verifikojn€ shénjimin, identifikimin dhe gjurmueshmériné e biméve, parcelave, zonave
té kultivimit dhe 1€vizjeve t€ materialit né ¢do fazé té kultivimit;

d) verifikojné, gjaté fazés vegjetative, zhvillimin e biméve né pérputhje me SOP-et e
miratuara pér ¢do varietet, si dhe p&€rputhshmériné ndérmjet gjendjes faktike dhe té dhénave té
regjistruara;

dh) verifikojné, gjaté fazés s€ lulézimit, pérputhshméring e varieteteve t€ kultivuara, kushtet
mjedisore, respektimin e kérkesave teknike dhe ligjore qé lidhen me cilé€sin€ dhe siguriné e
prodhimit, si dhe, kur €shté e nevojshme, marrin mostra pér analizat pérkatése;

e) mbikéqyrin zbatimin e standardeve té sigurisé, n€é pérputhje me planin e miratuar té
sigurisé, si dhe monitorojné né kohé reale aktivitetin né€pérmjet Sistemit dhe mjeteve té
monitorimit vizual (CCTV);

€) kryejné inspektime periodike dhe té papritura, si dhe kontrolle t€ kombinuara qé
ndérthurin praniné fizike né terren me monitorimin né distancé, pér verifikimin e
pérputhshmérisé s¢ aktivitetit me kushtet e lejes ose licencés;

f) verifikojné regjistrimin dhe pérditésimin e t€ dhénave pér ¢do fazé kultivimi né€ Regjistér
dhe Sistem;

g) verifikojné ekzistencén e ambienteve té ndara, si dhe t&€ zonés sé karantinés pér té ruajtur
pérkohésisht materialet (mbetje, mostra pér analiz€ dhe materiale té sekuestruara), me géllim
parandalimin e kontaminimit mikrobial.



2. Institucioni pérgjegjés pér shéndetin e biméve kryen inspektime periodike, monitorim
dhe mbikéqyrje pér identifikimin e démtuesve né kulturat e cannabis-it dhe pérdorimin e PMB-
ve, né bashképunim me Agjencing.

3. Policia e Shtetit kontrollon shoqérité e sigurisé fizike t€ kontraktuara nga subjekti pér
ruajtjen e mjediseve t&€ kultivimit t€ bimés s€ cannabis-it dhe pérpunimit té nénprodukteve dhe
produkteve t€ saj, si dhe t& automjeteve té dedikuara pér transportin e nénprodukteve dhe
produkteve.

4. Konstatimet, q¢ lidhen me kultivimin e materialit t¢ pashénjuar, t€ padeklaruar, té
pajustifikuar ose t€ palicencuar, dokumentohen né procesverbal dhe trajtohen sipas rregullave
té€ posagme pér sekuestrimin, konfiskimin dhe asgjésimin.

SEKSIONI 4
KORRJA, THARJA DHE PERPUNIMI

Neni 15
Kontrolli i korrjes dhe formimi i lotit

1. Agjencia mbikéqyr dhe verifikon procesin e korrjes pérmes Sistemit, Regjistrit, mjeteve
t€ monitorimit vizual dhe, kur éshté e nevojshme, né€ vend.

2. Subjekti njofton Agjenciné pér daté€n e planifikuar t€ korrjes jo mé voné se 15
(pesémbédhjeté) dité pérpara fillimit té saj.

3. Agjencia, me marrjen e njoftimit, kryen verifikimet pérkatése dhe, sipas rastit, njofton
autoritetet e tjera kompetente.

4. Punonjésit e autorizuar verifikojné, qé:

a) korrja kryhet, n€ pérputhje me njoftimin dhe afatet e deklaruara;

b) materiali i korrur pérputhet me t€ dhénat e regjistruara pér parcelén, fazén, sasiné dhe
identifikuesit pérkatés;

c) gjaté periudhés s€ korrjes deri né formimin e lotit nuk realizohet 1€vizje ose transferim i
paautorizuar i materialit t€ korrur;

¢) mbetjet organike dhe materialet e papérdorshme trajtohen, n€ pérputhje me legjislacionin
né fuqi.

5. Pas pérfundimit té korrjes, subjekti regjistron menjéheré né Sistem dhe Regjistér sasiné
e materialit t€ korrur dhe formimin e lotit pérkatés.

6. Loti i formuar pas korrjes nuk mund t€ vijoj€ né fazén e tharjes, pérpunimit, prodhimit,
shitjes ose eksportit pa u regjistruar dhe, kur kérkohet, pa iu nénshtruar verifikimeve ose
analizave pérkatése.

7. Né rast mospérputhjeje, Agjencia vendos masat pérkatése sipas nenit 40, t&€ ligjit nr.
61/2023.

Neni 16
Mbikéqyrja, kontrolli dhe inspektimi i proceseve té tharjes dhe pérpunimit

Punonjésit e autorizuar t€ Agjencisé, gjaté mbikéqyrjes s€ fazés s€ tharjes dhe pérpunimit,
verifikojné, n€ veganti, qé€:

a) tharja dhe p&rpunimi i bimés s€ cannabis-it kryhen né€ ambiente t€ posagme, t&€ miratuara
pér kété qéllim, me kushte mjedisore té€ kontrolluara, né zona t&€ ndara dhe né pérputhje me
SOP-et pérkatése;

b) subjekti té keté regjistruar ¢do 1€vizje t&€ materialit nga momenti i fillimit t€ procesit t&
tharjes deri né pérfundimin e pérpunimit;

c¢) materiali g€ hyn né€ fazén e tharjes dhe pérpunimit éshté i identifikuar, sipas lotit pérkatés
dhe &éshté regjistruar né Sistem dhe Regjistér;

¢) kushtet mjedisore, si temperatura, lagéshtia dhe garkullimi 1 ajrit, monitorohen dhe
dokumentohen né regjistrat pérkatgs;

d) dokumentimi i kalibrimit t€ pajisjeve regjistruese, si dhe mirémbajtja e tyre kryhen, né
pérputhje me procedurat e miratuara;

dh) zbatohen masat e higjienés gjaté proceseve té tharjes dhe pérpunimit, pér parandalimin
e kontaminimit mikrobial, fizik dhe kimik, si dhe respektohen rregullat e hyrjes e té daljes né
zonat e kontrolluara;

¢) monitorimi né distancé, népé€rmjet Sistemit, Regjistrit dhe sistemit t€ kamerave, pérdoret
pér té verifikuar ¢do I€vizje t€ 1€ndEs s€ paré nga fillimi i procesit té tharjes deri n€ pérfundimin
e procesit t€ pérpunimit;

€) ¢do devijim, humbje, démtim, ndotje ose mospérputhje gjaté fazés sé tharjes dhe
pérpunimit dokumentohet raportohet dhe trajtohet, sipas legjislacionit né€ fuqi.

SEKSIONI 5
PRODHIMI I NENPRODUKTEVE DHE PRODUKTEVE, MAGAZINIMI DHE
RUAJTJA ETYRE

Neni 17
Mbikéqyrja dhe kontrolli i zbatimit té standardeve té cilésisé, formés, paketimit dhe
etiketimit

1. Mbikéqyrja e zbatimit t€ standardeve té cilésisé gjaté t& gjithé ciklit t€ prodhimit, nga
kultivimi 1 bimés s€ cannabis-it deri né pérftimin e nénprodukteve dhe produkteve
pérfundimtare té saj, pérfshiré kriteret e formés, paketimit dhe etiketimit, kryhet nga punonjésit
e autorizuar t€ Agjencisé.

2. N¢ ushtrimin e funksioneve t€ tyre, punonjésit e autorizuar t& Agjencisé verifikojné, qé:

a) subjekti t€ keté sistem funksional t€ kontrollit t& cil€sis€é dhe dokumentacionin teknik
pérkatés;

b) testimet laboratorike t€ kryhen sipas kérkesave ligjore dhe standardeve té zbatueshme;

c) rezultatet analitike, certifikatat e analiz€s dhe dokumentacioni mbéshtetés té ruhen dhe
té jené t€ disponueshme pér verifikim;

¢) veprimet korrigjuese dhe parandaluese té€ dokumentohen dhe t€ zbatohen sipas
procedurave té miratuara,

d) ambientet e paketimit, materialet e pérdorura dhe kushtet e ruajtjes té€ jené€ né pérputhje
me standardet e aplikueshme;

dh) etiketimi dhe paketimi té jené né€ pérputhje me kérkesat ligjore dhe teknike né fuqji,

e) regjistrimi n€ kohé reale n€ Sistem i t&€ dhénave q€ lidhen me pérpunimin, formulimin,
paketimin, 1évizjen dhe ruajtjen e materialit t& pérputhet me gjendjen faktike.

3. Cdo lot i destinuar pér garkullim, shitje ose eksport vijon né fazén pasuese vetém pas
pérfundimit t€ analizave pérkatése dhe pas verifikimit t€ pérputhshmérisé s€ tij me kérkesat
ligjore dhe teknike.

4. Shkeljet e konstatuara né lidhje me standardet e cil€sisé€, formés, paketimit dhe etiketimit
dokumentohen né procesverbal dhe ndigen, sipas procedurave té parashikuara né legjislacionin
né fuqi.

5. Kur shkeljet lidhen me legjislacionin specifik sektorial pér barnat, shérbimin farmaceutik,
produktet kozmetike, ushqimin ose ushqimin pér kafshé, Agjencia i pércjell prané autoriteteve
kompetente pér marrjen e masave pérkatése.

Neni 18
Mbikéqyrja, kontrolli dhe inspektimi i ambienteve té magazinimit dhe té ruajtjes

1. Punonjésit e autorizuar t€ Agjencis€ kryejné inspektime dhe kontrolle n€ hapésirat e
magazinés pér té verifikuar:

a) perputhshmériné e kapacitetit t€ magazin€s me planimetriné pérkatése;

b) ndarjen e garté t€ ambienteve dhe materialeve té magazinuara, sipas statusit, identifikimit,
lotit dhe destinacionit t€ tyre, duke pérfshiré:

1. 1€ndén e paré;

1i. materialet e vendosura né zonén e karantinés, me akses té kufizuar;

iii. nénproduktet dhe produktet pérfundimtare;

iv. mbetjet e krijuara gjat€ procesit t€ kultivimit, pérpunimit dhe prodhimit;

v. materialet e skaduara ose t€ démtuara;

vi. materialet e destinuara pér asgjésim;

vii. hapésirat e dedikuara pér ruajtjen e pajisjeve dhe materialeve ndihmése;

¢) pérputhshméring e etiketimit t& ¢do paketimi, sipas legjislacionit né€ fuqi;

¢) regjistrimin e ¢do hyrjeje, daljeje, 1€vizjeje, transferimi, karantinimi, riklasifikimi ose
ndryshimi statusi t€ materialit né Sistem dhe Regjistér;

d) regjistrimin dhe dokumentimin e parametrave t€ kushteve t€ ruajtjes pér ¢do kategori
materiali, né pérputhje me SOP-et e miratuara dhe standardet EU-GACP dhe EU-GMP, duke
pérfshiré temperaturén, lagéshtin€, ventilimin, ndri¢imin dhe masat pér parandalimin e
kontaminimit, démtimit apo humbjes sé cilésisé;

dh) funksionalitetin dhe mirémbajtjen e elementeve t€ siguris€é né€ ¢do ambient, pérfshiré
kontrollin e aksesit, sistemet e survejimit, sistemet e alarmit dhe sigurimin e pikave t&é ngarkim-
shkarkimit;

e) disponueshmériné e mjeteve dhe pajisjeve té€ nevojshme dhe t€ pérshtatshme pér
magazinim;

¢) organizimin e ambienteve né ményré q¢€ t€ garantohet identifikimi i sakté i materialeve
dhe té parandalohet kontaminimi 1 kryqézuar, pérzierja, devijimi apo hyrja e paautorizuar.

2. Mbikéqyrja e magazinimit dhe ruajtjes kryhet pérmes kontrollit n€ vend dhe monitorimit
né distancé t€ Regjistrit, Sistemit dhe kamerave t€ sigurisé, pér t€ siguruar qé l€vizjet e
produkteve dhe statusi i tyre pasqyrohen plotésisht dhe pérputhen me gjendjen faktike né
magazing.

SEKSIONI 6
MARRIJA, ANALIZIMI DHE RITESTIMI I MOSTRAVE

Neni 19
Marrja e mostrave pér testim nga punonjési i autorizuar i Agjencisé

1. Agjencia, pérmes punonjésve té autorizuar, ka t€ drejt€ t€ marré mostra pér testim té
bimés s€ cannabis-it, nénprodukteve dhe produkteve té saj, né ¢do fazé t€ veprimtaris€, kur
kjo &shté e nevojshme pér verifikimin e pérputhshmérisé me legjislacionin né fuqi.

2. Marrja e mostrés kryhet, si rregull, né prani té€ pérfagésuesit ligjor t& subjektit ose té
pérfaqésuesit té€ autorizuar prej tij dhe dokumentohet né€ procesverbal.

3. Punonjési i autorizuar siguron qé mostra:

a) t€ merret sipas metodologjis€é dhe standardeve t€ zbatueshme;

b) té jet€ e identifikueshme, e gjurmueshme dhe e mbrojtur nga ndotja, humbja ose
zévendésimi;

c) t€ ndahet né€ pjesé sipas kérkesave t€ procedurés s€ testimit, ritestimit dhe ruajtjes rezerve;

¢) té transportohet dhe té ruhet né kushte qé garantojné integritetin dhe cilésin€ e saj. Marrja,
ndarja, ruajtja, transporti dhe administrimi i mostrave kryhen, né pérputhje me udhézimin
pérkatés pér marrjen e mostrave, si dhe me procedurat e miratuara.

4. Nga momenti i marrjes s€ mostrés, loti, nga i cili ajo €sht€ marré, vendoset né€ karanting,
kur kjo kérkohet nga ky vendim ose nga natyra e analizés q€ do té kryhet.

5. Kur mostra merret gjaté fazés vegjetative ose té lulézimit, Agjencia mund t€ vendosé
izolimin e parcel€s ose t&€ zonés pérkatése deri né daljen e rezultateve pérfundimtare.

6. Mostrat rezervé ruhen né ambientet e dedikuara t€ Agjencis€ ose sipas procedurave té
miratuara pér kété géllim.

7. Rezultatet e analiz€s ngarkohen né Regjistér dhe i njoftohen subjektit, duke garantuar té
drejtén e tij pér ritestim sipas kétij vendimi.

Neni 20
Masat pas marrjes sé rezultateve té analizave

1. Kur rezultatet e analizave jan€ né pérputhje me kérkesat e legjislacionit n€ fuqi, Agjencia
heq statusin e karantinés pér lotin ose parcelén pérkaté€se dhe lejon vijimin e proceseve té
métejshme.

2. Kur rezultatet e analizave nuk jané€ né€ pérputhje me kérkesat e legjislacionit né fuqi, loti
ose parcela pérkatése mbetet n€ karantin€ deri né marrjen e vendimit pérfundimtar, sipas kétij
vendimi.

3. Pér nivelin total t€ THC-s€ pér cannabis-in pér géllime industriale, loti konsiderohet jo
né pérputhje kur vlera e matur, e vlerésuar s€¢ bashku me kufirin e sipérm té pasigurisé sé&
matjes, tejkalon kufirin maksimal t& lejuar prej 0.8%, sipas ligjit nr. 61/2023.

4. NE rast rezultati jokonform, subjekti mund té paraqesé€ njérén prej kérkesave, pér:

a) ritestim;

b) korrigjimin e parametrave té devijuar, kur kjo €shté teknikisht e mundur dhe e lejuar;

c¢) ndryshimin e destinacionit t€ pérdorimit té lotit, kur kjo lejohet nga legjislacioni né fuqi
dhe nuk cenon siguriné e pérdoruesit. N¢ t€ kundért vijon me procedurén e asgjésimit t& lotit.

5. Loti jokonform nuk lejohet t& hidhet né€ qarkullim, t€ shitet, t€ eksportohet ose t&€ pérdoret
né njé€ faze tjetér t€ veprimtarisé pa pérfundimin e procedurave t€ parashikuara né kété vendim.

6. Nése subjekti nuk paraget kérkesé sipas pikés 4, t€ kétij neni, brenda afateve té
pércaktuara né udhézimin e miratuar sipas pikés 5, t€ nenit 28, t€ ligjit nr. 61/2023, Agjencia
urdhéron vijimin e procedurés pérkatése, sipas legjislacionit n€ fuqi.

7. Cdo vendimmarrje sipas kétij neni dokumentohet né procesverbal dhe ngarkohet né
Regjistér.

Neni 21
Ritestimi i mostrés

1. Subjekti ka t€ drejté té kérkoj€ ritestimin e mostrés brenda 2 (dy) ditéve puné nga marrja
e njoftimit pér rezultatin e analizés. Kérkesa paraqitet népérmjet Regjistrit dhe me shkresé
zyrtare, drejtuar Agjencisé.

2. Agjencia shqyrton kérkesén pér ritestim dhe shprehet pér pranimin ose refuzimin e saj
brenda 5 (pes€) dité€ve puné nga marrja e kérkes€s. N& rast refuzimi, subjekti njoftohet t& vijojé
me masat pérkatése sipas kétij vendimi. N€ rast pranimi, ritestimi kryhet nga laboratori qé ka
kryer analizén fillestare mbi mostrén rezervé té ruajtur, sipas procedurés s¢ miratuar dhe né té
njé€jtat kushte analitike. Ritestimi dhe analiza pérfundimtare kryhen né pérputhje me udhézimin
pérkatés dhe me listén e laboratoréve t€ miratuar, sipas legjislacionit n€ fuqi. Ankimi kundér

refuzimit t& kérkesé€s pér ritestim béhet nga subjekti i licencuar apo 1 lejuar, bazuar né Kodin
e Procedurave Administrative.

3. Kur ritestimi konfirmon rezultatin fillestar, loti trajtohet sipas njérit prej parashikimeve
né shkronjat “b” e “c”, t€ pikés 4, t€ nenit 20, té kétij vendimi. N¢é té kundért vijon me
procedurén e asgjésimit t€ lotit. Kur ritestimi nuk e konfirmon rezultatin fillestar, analiza kryhet
né njé laborator té dyté t€ miratuar, t€ ndryshém nga laboratori i paré, mbi mostrén rezervé té
ruajtur pér kété g€llim. Rezultati i laboratorit t&€ dyté &shté pérfundimtar pér géllimet e kétij
vendimi.

4. Kur ritestimi konfirmon rezultatin fillestar, subjekti ka té drejté g€, me shpenzimet e veta,
té kérkojé edhe analizimin e mostrés né€ njé laborator té akredituar brenda ose jashté vendit,
sipas legjislacionit né fuqi. Kryerja e késaj analize nuk pezullon automatikisht efektet e masave
té vendosura nga Agjencia, pérvecse kur Agjencia vendos ndryshe pér shkaqge té arsyetuara.

5. Kur analiza pérfundimtare nuk konfirmon rezultatin fillestar, Agjencia urdhéron lirimin
e lotit nga karantina dhe vijimin e proceseve pérkatése. Kur konstatohen mospérputhje té
pérséritura ose devijime t€ konsiderueshme ndérmjet analizave, Agjencia njofton autoritetet
pérgjegjése dhe ndérmerr veprimet e parashikuara né legjislacionin né fuqi ndaj laboratorit té
miratuar.

6. Kostot, q¢ lidhen me testimin, ritestimin dhe analizén pérfundimtare, mbulohen nga
subjekti.

Neni 22
Marrja e mostrave pér testimet nga autoritetet e tjera kompetente

1. Kur autoritetet e tjera kompetente kané nevojé t€ marrin mostra t€ lidhura me bimén e
cannabis-it, produktet ose nénproduktet e saj, pér g€llime kontrolli ose inspektimi sipas fushés
sé tyre t€ veprimtarisé, ato njoftojné paraprakisht Agjenciné dhe bashkérendojné me té kryerjen
e veprimeve pérkatése.

2. Marrja e mostrave, g€ lidhen me cannabis-in, kryhet n€ prani t€ punonjésit t€ autorizuar
té Agjencis€ dhe dokumentohet né procesverbalin pérkatés. Autoriteti, g€ merr mostrén,
siguron identifikueshméring, integritetin, gjurmueshmériné dhe ruajtjen e saj, si dhe mban
bilancin material pér ¢cdo pérdorim, konsumim, transferim ose mbetje té saj.

3. Rezultatet e analizave i njoftohen Agjencisé dhe subjektit dhe ngarkohen né Regjistér
menjéheré pas marrjes s€ tyre, por jo mé€ voné se 24 (njézet e katér) oré. Nése pas kryerjes s€
analizave ose ekzaminimeve mbetet tepricé mostre, ajo i dorézohet Agjencisé, e cila ndjek
procedurén pérkatése, sipas legjislacionit né fuqi.

4. Shpenzimet pér marrjen, transportin dhe analizén e mostrave parapaguhen nga autoriteti
kompetent, qé kryen kontrollin ose inspektimin, dhe i ngarkohen subjektit vetém né rast
konstatimi t€ shkeljeve, sipas legjislacionit né fuqi.

5. Analizat e mostrave t€ lidhura me cannabis-in kryhen né laboratoré t€ miratuar sipas
legjislacionit né fuqi, ndérsa analizat e tjera n€ laboratoré kompetenté té pércaktuar, sipas
legjislacionit sektorial pérkatés.

SEKSIONI 7
TRANSPORTI DHE QARKULLIMI

Neni 23
Mbikéqyrija e transportit dhe qarkullimit

1. Agjencia mbikéqyr transportin dhe qarkullimin e bimés sé cannabis-it, nénprodukteve
dhe produkteve té saj, me qé€llim garantimin e sigurisé fizike, t&€ gjurmueshméris€ sé
pandérpreré dhe t€ pérputhshmérisé me kushtet e lejes ose licencés dhe me legjislacionin né
fuqi.

2. Transporti kryhet vet€ém me mjete t€ pérshtatshme, t&€ mbyllura dhe t€ sigurta, né ményré
q¢€ materiali t€ mos jet€ i dukshém ose i identifikueshém nga jashté dhe t€ ruhet integriteti,
cilésia dhe siguria e tij gjaté t€ gjithé itinerarit. Kur natyra e produktit e kérkon, transporti
realizohet né kushte qé garantojné ruajtjen e parametrave t€ pércaktuar né etiketim,
flet€éudhézues ose dokumentacionin teknik pérkatés.

3. Subjekti kryen njoftimin paraprak dhe, kur kérkohet nga legjislacioni né fuqi, merr
autorizimin e Agjencis€ pér 1€vizjen ose transportin. Njoftimi pérmban té€ dhénat pér lotin,
sasiné, itinerarin, datén dhe orén e nisjes, mjetin e transportit, personelin shoqérues dhe
destinacionin.

4. Agjencia verifikon pérputhshmériné e dokumentacionit shoqérues, té itinerarit dhe té
masave té siguris€, si dhe mbik&qyr transportin pérmes Sistemit, mjeteve t€ monitorimit dhe,
kur éshté e nevojshme, kontrollit né terren. Cdo devijim nga itinerari, ndérprerje e pajustifikuar,
mungesé dokumentacioni ose cenim i masave té siguris€ dokumentohet dhe trajtohet sipas
legjislacionit né fuqi.

5. Policia e Shtetit bashképunon me Agjenciné pér garantimin e siguris€ gjaté transportit
dhe ndérhyn né rast konstatimi t€ shkeljeve ose t& rrezikut pér siguriné publike.

SEKSIONI 8
EKSPORTI

Neni 24
Mbikéqyrja e eksportit dhe autoritetet pérgjegjése

1. Agjencia mbikéqyr, kontrollon dhe inspekton procesin e eksportit t€ nénprodukteve dhe
produkteve t€ bimés s€ cannabis-it pér q€llime mjekésore dhe industriale, duke verifikuar
pérputhshmériné e ngarkes€s me autorizimet pérkatése, me t€ dhénat e Regjistrit dhe Sistemit,
si dhe me kuadrin ligjor né fuqi.

2. Agjencia verifikon dokumentacionin shoqérues, pérputhshmérin€ e t€ dhénave té
deklaruara me dokumentacionin e paraqitur, pérmbushjen e detyrimeve pér shénjimin,
gjurmueshméring, paketimin, etiketimin dhe sigurin€ e transportit, si dhe mbikéqyr 1évizjen e
ngarkesés deri né pikén doganore sipas itinerarit t€ deklaruar. Agjencia mund té marré pjesé
né€ kontrollin fizik t€ ngarkesés n€ pikén doganore, kur njoftohet nga autoriteti doganor ose kur
ka indicie pér mospérputhje.

3. Autoriteti doganor verifikon pérputhshmériné e ngarkesés me deklaratén doganore,
autorizimin e eksportit dhe dokumentacionin shogérues, né€ pérputhje me pikén 3, t€ nenit 13,
té kétij vendimi. N& rast devijimi, mospérputhjeje ose dyshimi pér shkelje, ai njofton menjéheré
Agjenciné dhe, sipas rastit, Policiné e Shtetit dhe autoritetin q€ ka 1€shuar autorizimin e
eksportit, duke ndérmarré masat q€ parashikon legjislacioni doganor.

4. Korrigjimi apo anulimi i deklaraté€s doganore duhet t& kryhet n€ pérputhje me kriteret dhe
procedurat e pércaktuara né Kodin Doganor dhe dispozitat zbatuese.

5. Policia e Shtetit ndérhyn né rastet e dyshimit pér shkelje, mbéshtet kontrollin dhe
verifikimin né€ terren dhe kryen sekuestrimin ose konfiskimin e ngarkesés, sipas legjislacionit
né fuqi.

SEKSIONI 9
SEKUESTRIMI, KONFISKIMI DHE ASGJESIMI

Neni 25
Masa e pérkohshme e sekuestrimit

1. Kur gjat€ mbikéqyrjes, kontrollit ose inspektimit konstatohen rrethana g€ kérkojné
ruajtjen e provés, parandalimin e l1évizjes, tjeté€rsimit, pérpunimit ose zhdukjes s€¢ materialit,
punonjésit e autorizuar t€ Agjencis€, bazuar n€ shkronjén “e”, t€ pikés 3, t€ nenit 9, t&€ ligjit nr.
61/2023, marrin masén e pérkohshme té sekuestrimit.

2. Masa merret me akt t€ ndérmjetém t€ arsyetuar, né t& cilin pércaktohen baza ligjore,
arsyet, 11oji, sasia, loti, vendndodhja dhe identifikuesit e materialit t& sekuestruar.

3. Materiali inventarizohet, shenjohet, sigurohet dhe regjistrohet n€ Regjistér, duke
garantuar ruajtjen dhe gjurmueshméring e tij.

4. Sekuestrimi géndron né fuqi vet€ém pér aq kohé sa €shté i nevojshém pér kryerjen e
verifikimeve. Kur shkaget e vendosjes sé tij pushojné, masa higet menjéheré. Kur konstatohen
kushtet e nenit 38, té ligjit, Agjencia procedon me propozimin pér konfiskim.

5. Kur €sht€ e nevojshme pér sigurimin fizik t€ materialit, Agjencia kérkon mbéshtetjen e
Policisé sé Shtetit.

Neni 26
Konfiskimi

1. N& rastet kur, pas pérfundimit t& verifikimeve, rezulton se jané plotésuar kushtet ligjore
pér konfiskim, Agjencia harton dhe i paraget ministrit pérgjegjés pér shéndetésiné propozimin
e arsyetuar pér konfiskim, t€ shogé€ruar me procesverbalin e konstatimit dhe dokumentacionin
pérkatés.

2. Propozimi pér konfiskim hartohet, né veganti, kur konstatohet se materiali kultivohet,
pérpunohet, qarkullon ose posedohet nga subjekte t€ palicencuara, nuk &shté i shénjuar ose i
gjurmueshém, sipas legjislacionit n€ fuqi.

3. Pér bimén e cannabis-it pér qéllime mjekesore, nénproduktet dhe produktet
pérfundimtare, konfiskimi béhet me urdhér t€ ministrit pérgjegjés, me propozimin e Agjencisé,
sipas rasteve t€ pércaktuara né€ ligjin nr. 61/2023.

4. Akti 1 konfiskimit pércakton materialin qé konfiskohet, bazén ligjore, sasiné, lotin ose
identifikuesit pérkatés dhe masat pér administrimin, transferimin ose asgjésimin e tij. Nga
momenti i nxjerrjes s€ aktit t&€ konfiskimit, materiali kalon né statusin “i konfiskuar” dhe
administrohet sipas kétij vendimi dhe legjislacionit n€ fuqi deri n€ ruajtjen pérfundimtare,
transferimin ose asgjésimin e tij.

Neni 27
Mbikéqyrja, kontrolli dhe inspektimi i procesit té asgjésimit

1. Agjencia ushtron mbikéqyrje, kontroll dhe inspektim mbi procesin e asgjésimit t& biméve,
nénprodukteve, produkteve, mbetjeve dhe ¢do materiali tjetér t€ lidhur me cannabis-in qé,
sipas legjislacionit n€ fuqi, duhet t& asgjésohet.

2. Asgjésimi kryhet vetém nga subjekte ose struktura té€ autorizuara, sipas legjislacionit né
fuqi dhe né pérputhje me metodat e miratuara, né ményré qé materiali t€ béhet i papérdorshém

dhe 1 pakthyeshém pér ¢do pérdorim té€ métejshém. Asgjésimi kryhet sipas metodave dhe
procedurave t€ pércaktuara n€ udhézimin e pérbashkét pér ményrén e hollésishme t& asgjésimit
té biméve t€ cannabis-it dhe/ose né€ legjislacionin né fuqi.

3. Pérpara asgjésimit, Agjencia verifikon identitetin, sasing, statusin, dokumentacionin
shogérues dhe zinxhirin e ruajtjes dhe t€ gjurmueshméris€ s€ materialit q€ do t€ asgjésohet.
Procesi i asgjésimit dokumentohet né procesverbal, ku pasqyrohen t€ paktén lloji i materialit,
sasia, identifikuesit pérkatés, vendi, data, metoda e pérdorur dhe personat e pranishém.

4. Pas pérfundimit té asgjésimit, Agjencia regjistron né¢ Regjistér dhe Sistem té dhénat
pérkatése dhe mbyll statusin e materialit t€ asgjésuar. Kur éshté e nevojshme, Agjencia kérkon
pjesémarrjen ose mbéshtetjen e autoriteteve té€ tjera kompetente, pérfshiré Policiné e Shtetit.
Agjencia mban edhe regjistrin pér llojin dhe sasiné e materialit t& asgjésuar, sipas legjislacionit
né fuqi.

Neni 28
Mbikéqyrja né distancé

1. Agjencia ushtron mbikéqyrje né€ distancé€ pér veprimtarin€ e subjekteve né ¢do fazé té
zhvillimit t€ aktivitetit, népérmjet aksesit né kohé reale né sistemet e monitorimit, kamerat e
siguris€ dhe mjetet e tjera teknologjike t€ autorizuara, sipas legjislacionit né fuqi dhe
manualeve teknike pérkatése.

2. Mbikéqyrja, kontrolli dhe inspektimi né distancé realizohen, sipas rastit, népérmjet:

a) sistemeve té monitorimit vizual (CCTV) t€ instaluara né subjekt, né t€ cilat Agjencia ka
akses té pandérpreré 24/7;

b) sistemeve té telemetris€ dhe pajisjeve té matjes mjedisore t€ instaluara n€ subjekt;

c) sistemeve té alarmit;

¢) mjeteve ajrore pa pilot;

d) platformave satelitore;

dh) sensoréve dhe platformave digjitale;

e) ¢do pajisjeje ose teknologjie tjetér, g€ mundéson vézhgimin, regjistrimin, transmetimin
ose verifikimin né€ distancg, sipas pércaktimeve né€ manualet e Agjencisé.

3. Mbikéqyrja né distancé siguron vézhgimin dhe, kur €shté e nevojshme, regjistrimin e
vazhdueshém t€ aktivitetit, dokumentimin e pamjeve dhe t€ dhénave té pérftuara, si dhe
verifikimin e pérputhshmérisé ndérmjet t€ dhénave té transmetuara, t€ dhénave té ngarkuara
né Regjistér dhe Sistem, dhe deklarimeve t& subjektit.

4. Té gjitha pamjet dhe t€ dhénat e transmetuara ose t€ pérftuara pérmes mjeteve té
monitorimit né distanc€ dokumentohen né procesverbal dhe mund t€ pérdoren si prové né
procedurat administrative, civile ose penale, n€ pérputhje me legjislacionin né fuqi.

5. Kur gjat€ mbikéqyrjes né distancé konstatohet paligjshméri, incident kritik ose dyshim 1
arsyeshém pér shkelje, Agjencia ndérmerr menjéheré masat pérkatése, sipas kétij vendimi dhe,
kur éshté e nevojshme, njofton Policiné e Shtetit dhe autoritetet e tjera kompetente.

Neni 29
Mbikéqyrja, kontrolli dhe inspektimi i gjurmueshmérisé

1. Agjencia mbikéqyr, kontrollon dhe inspekton zbatimin e kérkesave pér shénjimin,

identifikimin, etiketimin, regjistrimin dhe gjurmueshmériné e farérave, fidanéve, kloneve,
biméve mémé, biméve né kultivim, nénprodukteve, produkteve pérfundimtare, ngarkesave,

materialeve t€ bllokuara, té sekuestruara, t€ konfiskuara dhe t€ destinuara pér asgjésim.
Shénjimi dhe gjurmueshméria realizohen népérmjet Sistemit dhe autoritetit té autorizuar, sipas
akteve nénligjore né fuqi.

2. Né ushtrimin e késaj kompetence, punonjésit e autorizuar té¢ Agjencisé verifikojné:

a) pérmbushjen e kérkesave pér etiketimin dhe gjurmimin e materialit né ¢do fazé té
veprimtarisé,;

b) regjistrimin e t€ dhénave né Sistem brenda afateve dhe p&rputhshmériné e tyre me
informacionin e Regjistrit;

¢) pérputhshmériné ndérmjet gjendjes faktike t€ materialit, identifikuesve té€ tij dhe té
dhénave té deklaruara;

¢) zbatimin e procedurave t€ miratuara sipas legjislacionit né fuqi dhe manualeve teknike
pérkatése.

3. Cdo lévizje, transferim, hapje, rimbyllje, marrje né dorézim, dorézim pér analizé,
ndryshim vendruajtjeje ose ¢do veprim tjetér mbi materialin regjistrohet né ményré té
pandérpreré né zinxhirin e ruajtjes dhe gjurmueshmérisé, sipas formatit dhe rregullave t&é
miratuara nga Agjencia.

4. Kur nga materiali merren mostra pér analizé, pér marrjen, dorézimin, ruajtjen dhe
administrimin e tyre zbatohen edhe rregullat e posagme pér mostrat, laboratorét dhe
karantinimin e lotit, sipas legjislacionit n€ fuqi dhe akteve nénligjore pérkatése.

5. Cdo mospérputhje né gjurmueshméri, mungesé regjistrimi, ndérprerje t€ zinxhirit té
ruajtjes ose cenim i integritetit t€ t& dhénave dokumentohet né€ procesverbal dhe trajtohet sipas
kétij vendimi dhe legjislacionit né fuqi.

Neni 30
Regjistri dhe Sistemi

1. Agjencia mbikéqyr pérdorimin, funksionimin dhe integritetin e Regjistrit dhe Sistemit
nga t€ gjitha subjektet, autoritetet kompetente, pala e autorizuar pér realizimin e shenjimit dhe
gjurmueshmeérisé, si dhe ¢do institucion tjetér g€ ka akses ose hedh té dhéna né to, né pérputhje
me ligjin nr. 61/2023, aktet nénligjore né€ fuqi dhe manualet teknike pérkatése.

2. Té gjitha subjektet dhe institucionet g€ hedhin, pérpunojné ose administrojné t& dhéna né
Regjistér dhe Sistem jané€ pérgjegjése pér saktésiné, plotésing, integritetin dhe pérditésimin né
kohé té t& dhénave t€ hedhura prej tyre, né ¢do fazé t€ veprimtarisé.

3. Gjaté mbikéqyrjes, kontrollit dhe inspektimit, verifikimet kryhen edhe mbi bazén e té
dhénave té Regjistrit dhe Sistemit, duke u kombinuar, kur €shté e nevojshme, me kontrollin né
distancé, kontrollin dokumentar dhe kontrollin fizik né€ vend.

4. Cdo lévizje, ndryshim statusi, marrje n€ administrim, vendosje né€ karantin€, sekuestrim,
konfiskim, asgjésim, rezultat analize, ndérprerje aktiviteti ose ¢do veprim tjetér, me efekt
juridik, ose material pér subjektin, lotin ose materialin pérkatés, pasqyrohet né Regjistér dhe
Sistem, sipas procedurave dhe afateve t€ miratuara.

5. Subjekti, autoritetet kompetente dhe ¢do institucion tjetér q€ ka akses né Regjistér dhe
Sistem njoftojné menjéheré Agjenciné pér ¢do mosfunksionim, ndérprerje, defekt, avari,
humbje t€ aksesit, cenim té sigurisé ose dyshim pér manipulim té€ té€ dhénave. Agjencia, pas
marrjes s€ njoftimit, koordinon me institucionet pérgjegjése dhe merr masat e nevojshme pér
rikthimin e funksionalitetit, garantimin e integritetit t&¢ t€ dhénave dhe dokumentimin e
incidentit.

6. Kur konstatohet mospérputhje ndérmjet t€ dhénave té Regjistrit ose Sistemit dhe gjendjes
faktike, Agjencia dokumenton konstatimin né procesverbal dhe ndérmerr masat pérkatése,
sipas legjislacionit né fuqi.

Neni 31
Mbikéqyrja gjaté pezullimit dhe pas shfuqizimit té licencés ose lejes

1. Gjaté periudhés sé pezullimit dhe pas shfuqizimit t€ licencés ose lejes, Agjencia,
népérmjet punonjésve té autorizuar, ushtron mbikéqyrje t€ posagme pér subjektin pér t&
verifikuar zbatimin e aktit pérkatés, ndérprerjen e veprimtarisé, ruajtjen e materialit dhe
respektimin e detyrimeve ligjore, qé vazhdojné t€ zbatohen edhe pas pezullimit ose shfuqizimit.

2. Gjaté pezullimit, punonjésit e autorizuar:

a) mbik&qyrin respektimin e kufizimeve dhe ndalimeve té vendosura me aktin e pezullimit,
népérmjet kontrollit n€ vend ose mbikéqyrjes né€ distancé;

b) verifikojné ruajtjen e kushteve t& sigurisé fizike, t& gjurmueshméris€ dhe t& administrimit
té materialit, nénprodukteve dhe produkteve;

c¢) kontrollojné qé subjekti t€ mos kryejé veprime, 1€vizje, pérpunime, shitje, transporte,
eksporte ose veprimtari t€ tjera pértej kufijve t€ lejuar nga akti i pezullimit;

¢) dokumentojné ¢do shkelje, marrin né administrim materialet pérkatése, kur &shté e
nevojshme, dhe njoftojné€ organet kompetente pér marrjen e masave t& métejshme.

3. Pas shfuqizimit té licencés ose lejes, punonjésit e autorizuar:

a) mbikéqyrin ndérprerjen e menjéhershme dhe pérfundimtare té aktivitetit;

b) verifikojné inventarizimin e ploté t€ materialeve, nénprodukteve, produkteve, mbetjeve,
etiketave e t€ elementeve t€ gjurmueshmérisé;

c¢) verifikojné vendosjen e materialeve né karantin€ dhe, sipas rastit, propozojné ose
ndérmarrin masat pér sekuestrimin, konfiskimin dhe asgjésimin e tyre, né pérputhje me
legjislacionin né fuqi;

¢) verifikojné dorézimin, ¢aktivizimin ose bllokimin e etiketave dhe elementeve té tjera té
shénjimit e t€ gjurmueshmérisé;

d) verifikojné heqjen e aksesit t& subjektit né Regjistér dhe Sistem, si dhe mbylljen e
profileve t& pérdoruesve té tij;

dh) dokumentojné dhe regjistrojné ¢do veprim né Regjistér.

4. Policia e Shtetit, n€ bashképunim me Agjenciné:

a) garanton siguriné gjaté kontrollit dhe inspektimit t& subjektit;

b) asiston n€ ndérprerjen dhe bllokimin fizik t& aktivitetit, kur kjo &shté e nevojshme;

¢) kryen sekuestrimin, sipas legjislacionit n€ fuqi, mbéshtet procesin e konfiskimit dhe merr
pjesé gjaté asgjésimit t& materialeve, sipas rastit;

¢) vepron sipas legjislacionit n€ fuqi, né rast konstatimi t€ veprave penale ose moszbatimi
té vendimeve administrative.

KREU IV
DISPOZITA TE FUNDIT

Neni 32
Plotésimi i mospérmbushjeve té konstatuara

1. Kur, né pérfundim t€ mbikéqyrjes, kontrollit dhe inspektimit, konstatohen
mospérmbushje t€ kushteve t€ lejes apo licencés ose t€ detyrimeve, té pércaktuara né kété
vendim, t€ cilat nuk klasifikohen si kundérvajtje administrative, subjektit i dérgohet raporti
pérkatés me rekomandimet dhe detyrat pérkatése pér plotésim.

2. Subjekti €éshté 1 detyruar t&€ plot€sojé detyrat e 1€na brenda afatit t& pércaktuar nga
Agjencia, i cili nuk mund té€ jeté mé i gjaté se 30 (tridhjeté) dité, si dhe té njoftojé pér plotésimin
e tyre, duke paraqitur provat pérkatése.

3. Pér verifikimin e plotésimit té detyrave t€ léna, Agjencia kryen rikontroll.

4. Né€ rast se nga rikontrolli rezulton se subjekti nuk ka zbatuar detyrat e 1éna, Agjencia vijon
me marrjen ¢ masave administrative, sipas ligjit nr. 61/2023.

Neni 33
Manualet teknike dhe institucionet zbatuese

1. Pér procedurat e inspektimit, g€ ndigen nga institucione té tjera, sipas pércaktimeve t&
kétij vendimi, manualet pérkatése propozohen nga kéto institucione dhe miratohen nga ministri
pérgjegjés pas shqyrtimit dhe miratimit paraprak nga Agjencia.

2. Manualet hartohen né pérputhje me ligjin nr. 61/2023, két€ vendim dhe aktet e tjera ligjore
dhe nénligjore né fuqi.

3. Agjencia harton manualet teknike t€ mbikéqyrjes dhe inspektimit, té cilat miratohen me
urdhér t€ drejtorit t& pérgjithshém, né kuadér t&€ organizimit dhe drejtimit t& veprimtarisé sé€
institucionit. Manualet kané karakter t€ brendshém teknik e organizativ dhe synojné€ unifikimin
e praktikave t€ punés pér zbatimin e kétij vendimi, pa krijuar detyrime, masa, kushte ose
procedura té reja pér subjektet.

4. Subjektet e licencuara dhe t€ lejuara jané t€ detyruara té zbatojné kété vendim né té€ gjitha
fazat e veprimtarisé€ sé€ tyre.

5. Ngarkohen ministria pérgjegjése pér shéndetésin€, ministria pérgjegjése pér bujqésing,
ministria pérgjegjése pér rendin dhe siguring, Policia e Shtetit, administrata doganore, Agjencia
Kombétare e Kontrollit t&€ Cannabis-it dhe institucionet e tjera t€ pérfshira pér zbatimin e kétij
vendimi.

Ky vendim hyn né fuqi pas botimit né Fletoren Zyrtare.

ZEVENDESKRYEMINISTER
Albana Kociu

